
il est bon de vous advertir, en quelle lieu il faut avoir l’oeil a l’heure du combat. Autant de Maistres autant d’opinions, les uns veulent qu’on regarde la main, comme celle de laquelle vient le coup, les autres au mouvement des bras les autres au visage, opinion fort bonne & bien consideree, & moy je veu qu’on regarde a la pointe de lespee de son ennemy, comme la plus prompte d’offencer, pour estre plus proche de ton corps, que la main. Juge donc par là, que ce pendant que tu prendrois garde a la main ou au visage tu pourois estre frapé facilement, si tu n’avois paré la pointe de l’espee de ton ennemy, en sorte qu’elle eust passé ton corps. Mais parce que ceste particularité demande une autre raison, je distingueray le tout par ordre, mettant les figures ou je les jugeray le plus necessaire & le plus facille pour le lecteur. 

